
Ugo Tremulo 

 
 

HO GIOVONEDDU ASCURTA UNU CUNSILLU 
CHI DONAT UNU BABBU AD UNU FILLU 
SA PICCIOCCA CHI PORTASA IN SU CORO 
TENIDA CARA COMENTE TESORO 
 

EST BAGADIA DE BELLESAS FINAS 
BELLA DE CARA E BELLA IN FAINAS 
BELLU SENZA MISURA SU SURRISU 
DE DDA LASSAI NON TI ENGAT IN BISU 
PODEIS ITZERRIAI, PODEI FINZE CERTAI  
PERO’ DE DDA LASSAI NON TI ENGADAT IN BISU 

 
NO’ HAS FATTU DOMU MANNA O DOMU ARRICCA 
E FESSIT PURU SOLU UN’ APPOSENTU 
MA FATTU CUN AMORI E SENTIMENTU 
NISCIUNUS PODI NAI CHI SIA PITTICCA 
 

ISSA NO’HAT A PORTAI APICA MANNA 
PERO’ PO DOMU ND’HAT FINZE IN PRUSU 
ORU, PANNUS, PRATTA PO DOGNIA USU 
PALLINAS E COFFINUS A IMPANNA 
PODEIS ITZERRIAI, PODEI FINZE CERTAI 
PERO’ DE DDA LASSAI NON TI ENGADAT IN BISU 

 
ARREGORDA CA POI CUSSU SURRISU 
DOGNA BORTA CHI HASA TENI ABBISONGIU 
BERANU, IERRU, ISTADI OPPURU ATTONGIU 
T’HAT A FAI INTENDI SEMPRI IN PARADISU 
 

E CANDU HAT ARRIVAI BENEDITTU 
CUSSU FILLU CHI TANTI DISIGGIAIS 
FESTA MANNA BISONGIAT CHI FATZAIS 
E A ITZUGU APPICCAIDDI UNU SCRITTU 
E MANCAI SIESTA STANCU CORCADIDDU A FIANCU 
E SI T’ ESSIT INFUSTU NON TENGASTA DISGUSTU 
 

CANTADDI S’ ANNINNIA DE ANTON’ISTENE 
CHI SU PIPPIU S’ INTENDADA SIGURU 
E NON TENGAT PAURA DE S’ OSCURU 
ANZI, S’ INTENDA REI DE DOGNA BENI 

 


